
Թիվ  ------- Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ՏԱՐԱԾՔ ԱՄՐԱՑՆԵԼՈՒ ՄԱՍԻՆ

Հիմք ընդունելով «Պետական կառավարչական հիմնարկների մասին» Հայաս-տանի Հանրապետության օրենքի 4-րդ հոդվածի 1-ին մասը` Հայաստանի Հանրապե-տության կառավարությունը ո ր ո շ ու մ է.
1. «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկի Հայաստանի Հանրապետու-թյան Սյունիքի մարզի Կապան քաղաքի Երկաթուղայինների փողոցի 2/2 հասցեում գտնվող` Հայաստանի Հանրապետության Սյունիքի մարզի ընդհանուր իրավասության դատարանի նախկին շենքի 3-րդ հարկի 197.4 քառ. մետր ընդհանուր մակերեսով (դահլիճը՝ 140.6 քառ. մետր, 3 աշխատասենյակները՝ 34.7 քառ. մետր, սանհան-գույցը՝ 7,4 քառ. մետր  և միջանցքը՝ 14,7 քառ. մետր) տարածքը հետ վերցնել և ամրացնել Հայաստանի Հանրապետության կառավարությանն առընթեր Հայաստանի Հանրապետության ոստիկանությանը:
2. Հայաստանի Հանրապետության արդարադատության նախարարին և Հայաս-տանի Հանրապետության կառավարությանն առընթեր Հայաստանի Հանրապետու-թյան ոստիկանության պետին` սույն որոշումն ուժի մեջ մտնելուց հետո մեկամսյա ժամկետում սահմանված կարգով ապահովել սույն որոշման 1-ին կետում նշված տարածքի հանձնման-ընդունման աշխատանքների կատարումը:

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարությանն առընթեր Հայաստանի Հանրապետության ոստիկանությանը տարածք ամրացնելու մասին»
ՀՀ կառավարության որոշման նախագծի

1. Անհրաժեշտությունը. 
Նախագծի ընդունումը պայմանավորված է ՀՀ ոստիկանության Սյունիքի մարզային վարչության Կապանի բաժնի շենքային պայմանների բարելավման անհրաժեշտությամբ:
2.  Առաջարկվող կարգավորման բնույթը
Դեռևս ՀՀ կառավարության 2014 թվականի մայիսի 15-ի «Հայաստանի Հանրա-պետության կառավարությանն առընթեր Հայաստանի Հանրապետության ոստիկանու-թյանը տարածք ամրացնելու մասին» թիվ 520-Ա որոշմամբ «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկի Սյունիքի մարզի Կապան քաղաքի Երկաթուղայինների 2/2 հասցեում գտնվող՝ ՀՀ Սյունիքի մարզի ընդհանուր իրավասության դատարանի նախկին շենքի 2-րդ հարկից 154,4 քառ. մետր տարածք ամրացվել էր ՀՀ ոստիկանությանը, որը տրամադրվել է ՀՀ ոստիկանության Սյունիքի մարզային վարչության Կապանի բաժնին:
Նկատի ունենալով, որ նշված հասցեում գտնվող՝ դատարանի նախկին շենքի 3-րդ հարկում առկա է դահլիճ, 3 աշխատասենյակներ և այլ օժանդակ տարածք (սան-հանգույց, միջանցք), առաջարկվում է ՀՀ ոստիկանության Սյունիքի մարզային վարչության Կապանի բաժնի շենքային պայմանների առավել բարելավման նպատակով հիշյալ տարածքը (ընդհանուր մակերեսը 197,4 մ2) ևս ամրացնել ՀՀ ոստիկանությանը:   
3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է ՀՀ ոստիկանության իրավաբանական և տնտեսական վարչությունների  կողմից:
   4. Ակնկալվող արդյունքը.
Նախագծի ընդունման արդյունքում կլուծվի  ՀՀ ոստիկանության Սյունիքի մար-զային վարչության Կապանի բաժնի շենքային պայմանների բարելավման խնդիրը: 


ՀՀ    ՈՍՏԻԿԱՆՈւԹՅՈՒՆ







ՏԵՂԵԿԱՆՔ

«Հայաստանի Հանրապետության կառավարությանն առընթեր Հայաստանի Հանրապետության ոստիկանությանը տարածք ամրացնելու մասին»
ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին


 
«Հայաստանի Հանրապետության կառավարությանն առընթեր Հայաստանի Հանրապետության ոստիկանությանը տարածք ամրացնելու մասին» ՀՀ կառավա-րության որոշման նախագծի ընդունման կապակցությամբ այլ իրավական ակտերում փոփոխություն և լրացում կատարելու անհրաժեշտություն չի առաջանա: 






ՏԵՂԵԿԱՆՔ

«Հայաստանի Հանրապետության կառավարությանն առընթեր Հայաստանի Հանրապետության ոստիկանությանը տարածք ամրացնելու մասին»
ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների էական ավելացման կամ նվազեցման մասին 


«Հայաստանի Հանրապետության կառավարությանն առընթեր Հայաստանի Հանրապետության ոստիկանությանը տարածք ամրացնելու մասին»  ՀՀ կառավարու-թյան որոշման նախագծի ընդունման կապակցությամբ ՀՀ պետական բյուջեում ծախ-սերի կամ եկամուտների էական ավելացում կամ նվազում տեղի չի ունենա:

